ՀԻՄՆԱՎՈՐՈՒՄ
«Հայաստանի Հանրապետության  Արմավիրի մարզի Վաղարշապատի (Էջմիածնի) համայնքի վարչական սահմաններում որոշ տարածքներում բացառիկ` 

գերակա հանրային շահ ճանաչելու մասին» ՀՀ կառավարության որոշման ընդունման

«Հայաստանի Հանրապետության  Արմավիրի մարզի Վաղարշապատի (Էջմիածնի) համայնքի վարչական սահմաններում որոշ տարածքներում բացառիկ` գերակա հանրային շահ ճանաչելու մասին» ՀՀ կառավարության որոշման ընդունումը պայմանավորված է Մայր Աթոռ Սուրբ Էջմիածնի կրթական ծրագրերի իրականացման նպատակով Վաղարշապատի (Էջմիածնի) Սուրբ Գայանե վանքի հարակից տարածքի  քաղաքացու սեփականություն հանդիսացող հողի նկատմամբ «Հասարակության և պետության կարիքների համար սեփականության օտարման մասին» Հայաստանի Հանրապետության օրենքի համաձայն բացառիկ` գերակա հանրային շահ ճանաչելու անհրաժեշտությամբ: 
Հաշվի է առնվել այն հանգամանքը, որ նշված ծրագրի իրականացման շահը գերակայում է օտարվող սեփականության սեփականատիրոջ շահերից, քանի որ Հայաստանյայց Առաքելական Սուրբ Եկեղեցու (Մայր Աթոռ Սուրբ Էջմիածնի) կողմից իրականացվող կրթական ծրագիրն ունի համապետական կարևոր նշանակություն, ծրագրի անխափան իրականացումը կապահովի տարրական, հիմնական և ավագ դպրոցներում զգալի թվով աշակերտների ուսուցում: ծրագրի արդյունավետ իրագործումը չի կարող ապահովվել առանց նշված սեփականության օբյեկտի օտարման, քանի որ կրթահամալիրի բնականոն գործունեության համար անհրաժեշտ է իրականացնել օժանդակ շինությունների կառուցապատման աշխատանքներ, ինչի համար անհրաժեշտ է լրացուցիչ հողատարածք, իսկ օտարվող սեփականության օբյեկտի տարածքը գտնվում է կրթահամալիրի անմիջական հարևանությամբ:
ՀՀ տարածքային կառավարման նախարարի  առաջին տեղակալ              Վ.Տերտերյան
